
Projekti për Decentralizimin dhe Përkrahjen e Komunave (DEMOS) mbështet 38 komuna 
të Republikës së Kosovës në arritjen e qeverisjes lokale më demokratike dhe menaxhimit 
më të mirë komunal. Projekti DEMOS gjithashtu mbështet Qeverinë e Kosovës në zhvillimin 
e politikave, të cilat janë më të favorshme për financim të bazuar në rregulla për komunat.

Projekti DEMOS aktualisht është në fazën e tretë (2022-2025) duke u mbështetur në 
sukseset e arritura që nga fillimi i projektit në vitin 2014. Projekti bashkëfinanohet nga 
Bashkimi Evropian në Kosovë, Zvicra, Suedia dhe Norvegjia dhe zbatohet nga Helvetas 
Swiss Intercooperation Kosovë.

Mbështetja e DEMOS për komunat e Kosovës është në kuadër të Grantit të Performancës 
si njëri nga mjetet që garanton përkrahje për komunat me performancë të mirë.

Performanca komunale vlerësohet përmes Sistemit të Menaxhimit të Performancës 
Komunale (SMPK) të Ministrisë së Administrimit të Pushtetit Lokal (MAPL).

Me qëllim të rritjes së performancës në indikatorë të caktuar, DEMOS ofron edhe asistencë 
teknike për komunat. Një fokus i veçantë i projektit është edhe përkrahja për  qeverinë 
qendrore ku DEMOS është i fokusuar në ofrimin e asistencës në ndërtimin e politikave  për 
një kornizë më të favorshme për qeverisje të decentralizuar.

Sipas komponentës së parë të projektit, DEMOS III synon të hapë të dhënat për një 
shqyrtim më të gjerë publik mbi performancën komunale dhe të iniciojë auditime sociale 
për të monitoruar ndikimin e projekteve të Grantit të Performancës Komunale (GPK) 
tek qytetarët. Qëllimi i kësaj ndërhyrjeje është të përfshijë organizatat e shoqërisë civile 
dhe qytetarët në kryerjen e auditimeve sociale për të monitoruar projektet e Grantit të 
Performancës Komunale (GPK) të zbatuar nga komunat.

Për të zbutur rreziqet e besueshmërisë së fondeve të Grantit të Performancës, dhe 
njëkohësisht për të monitoruar ndikimin e projekteve tek qytetarët, DEMOS ka vendosur 
auditime sociale brenda Grantit të Performancës Komunale (në sistem). Auditimet sociale 
do të përfshijnë edhe monitorimin e performancës dhe procese te planifikimit të projekteve 
në nivel komunal. Projekti do të mbështes zhvillimin e mjeteve dhe metodologjive të 
kampionimit, duke përfshirë trajnime për të kryer me sukses auditime të tilla sociale. 
Auditimet Sociale të lartpërmendura do të financohen nga një pjesë e fondeve të Grantit 
të Performancës Komunale dhe do të zhvillohen nga organizata të shoqërisë civile. Për 
këtë, DEMOS do të jetë partner me OSHC-të kryesore.

DEMOS dhe qëllimi i projektit



BIRN Kosova është një organizatë e pavarur, joqeveritare, qëllimet e së cilës janë informimi 
i qytetarëve dhe kontributi në procesin e tranzicionit demokratik në vend, promovimi i 
llogaridhënies, sundimi i ligjit dhe reforma e politikave. BIRN Kosova në veçanti synon të 
shërbejë si mbikëqyrës i institucioneve publike, duke monitoruar punën e institucioneve 
qeverisëse dhe publike. Përveç kësaj, përmes prodhimit të debateve televizive cilësore dhe 
të paanshme dhe trajnimit të të rinjve mbi aftësitë argumentuese dhe debatuese, BIRN 
synon të promovojë dhe inkurajojë një kulturë të debatit në Kosovë. Vizioni i BIRN është të 
sigurojë pozicionin e saj si organizata kryesore e gazetarisë hulumtuese në Kosovë, duke 
adresuar nevojën për raportim objektiv, cilësor dhe të qëndrueshëm mbi sfidat e shumta 
të vendit. BIRN Kosova është angazhuar nga DEMOS për të bërë lehtësimin/fasilitimin e 
procesit të Auditimit Social në pesë projektet e përgjedhura në Drenas, Suharekë, Kaçanik, 
Han të Elezit dhe Viti.

BIRN

Në vitin 2022, ekipi i projektit DEMOS realizoi programin për rritjen e kapaciteteve tek një 
grup i aktivistëve të shoqërisë civile, për të rritur kapacitetet e tyre për të lehtësuar procesin 
e Autitimit Social në komunitet.

Si koncept i ri në Kosovë, Auditimi Social nisi të implementohet nga DEMOS dhe 
Organizata të Shoqërisë Civile në vitin 2022, ndërsa raportet e para të publikuara gjatë atij 
viti mundësuan ndryshime konkrete në projektet e audituara.

Në vazhdim të këtij programi, ekipi i BIRN i trajnuar nga DEMOS, në mesin e vitit 2023 nisi 
realizimin e programit për krijimin e pesë ekipeve të Auditimit Social në pesë komuna të 
ndryshme. 

Hani i Elezit është njëra nga komunat përfituese. Në muajin qershor, BIRN kontaktoi dhe 
përzgjodhi pjesëtarët e ekipit të Auditimit Social në Han të Elezit, të cilët pas trajnimit 
dyditor nisën procesin 7-mujor të Auditimit Social.

Konform metodologjisë së paracaktuar dhe rekomandimeve të BIRN, grupi  i qytetarëve 
nga Hani i Elezit themeluan ekipin e “Auditimit Social”. Atyre iu caktuan detyrat për të 
analizuar dhe mbikëqyrur projektin e ndërtimit të parkut në Hanin e Elezit dhe analizimin 
e procesit të takimeve dhe konsultimeve publike në Komunën e Hanit të Elezit.

Ky raport paraqet të dhëna të grumbulluara nga ekipi në mes muajve korrik dhe nëntor 
2023. Projekti i monitoruar është ndërtimi i parkut  “Isa Berisha”, i financuar në kuadër të 
Grantit të Performancës Komunale.

Përmbledhja ekzekutive

Kush e financon Auditimin Social?

Puna në ekipet e Auditimit Social është punë vullnetare dhe nuk kërkon pagesë për 
anëtarët e grupit. Ekipet Ekipeve të Auditimit Social u mbulohenmund të kërkojnë 
mbështetje për mbulimin e  të gjitha shpenzimevet që ndërlidhen me ushqimin apo 
transportin të udhëtimit apo vizitave nga donatorët e pavarur. 

Ekipi i Auditimit Social

Ekipet e Auditimit Social janë grupe të qytetarëve, të cilët mblidhen me qëllim që të 
angazhohen në rritjen e transparencës dhe llogaridhënies së institucioneve publike. 
Grupet vullnetare analizojnë procese me qëllim të ofrimit të rekomandimeve dhe 
përfshirjes më të madhe të qytetarëve në vendimmarrje.

Projekti i ndërtimit të parkut “Isa Berisha” ishte kërkesë dhe nevojë e komunitetit të 
Hanit të Elezit.

Ekipi nuk ka hasur/konstatuar shkelje në procesin e prokurimit për përzgjedhjen e 
kompanisë implementuese të projektit.

Projekti është realizuar pa e respektuar planin dinamik dhe ka pasur vonesa në kryerjen 
e punëve.

Implementimi i projektit nuk i rrezikoi fondet e përfituara nga Granti i Performancës 
Komunale pasi u realizua në afatet optimale.

Investimet nuk e kanë përmbushur plotësisht nevojën e komunitetit.

Projekti i parkut është finalizuar, mirëpo në fazën e parë nuk janë trajtuar tre bunkerët 
të cilët gjenden në brendi të parkut. Aktualisht, ata janë të pashfrytëzuar dhe paraqesin 
strehë për persona të rrezikshëm.

Komuna keqplanifikoi sistemin e ujitjes pasi pusi i hapur për ujitjen e parkut nuk ka ujë.

Për shkak të mungesës së sistemit të ujitjes, disa pemë dhe bari i parkut janë tharë 
gjatë kohës së verës kur kishte mungesë të të reshurave.

Parku nuk u planifikua të jetë familjar dhe i përshtatshëm për personat me aftësi të 
kufizuara.

Në park mungojnë karriget dhe lodrat për personat me aftësi të kufizuara.

Nuk kishte hapësira të mbuluara të qasshme për personat me aftësi të kufizuara.

Disa prej trotuareve nuk janë të përshtatshëm për personat me aftësi të kufizuara.

Ndriçimi i fushës sportive është i lidhur me sistemin elektrik të Shkollës së Mesme 
dhe nuk është i ndërlidhur me ndriçimin e parkut, si rrjedhojë fushat sportive mund të 
shfrytëzohen vetëm nën dritën natyrale.

Gjatë ndërtimit parku nuk ishte hapësirë e sigurt si vendpunishte për shkak të mungesës 
së rrethimit në tërësinë e saj

Investimet në park u dëmtuan gjatë zhvillimit të punimeve, por edhe pasi ishin 
përfunduar.

Parku prej 2 hektarësh nuk ka asnjë toalet publik, edhe pse në dëgjimin publik qytetarët 
kishin kërkuar që toaletet të jenë pjesë e projektit.

Në park nuk është vendosur asnjë çezmë publike për furnizim me ujë për vizitorët e 
parkut. Edhe kjo ishte parashtruar si kërkesë nga qytetarët në dëgjimin publik që ishte 
mbajtur për këtë projekt nga Komuna e Hanit të Elezit.

•

•

•

•

•
•

•
•

•

•
•
•
•

•

•

•

•

Një fokus i veçantë i është kushtuar edhe transparencës dhe publicitetit të projektit në 
raport me qytetarët. Ekipi ka konstatuar se:

Komuna e Hanit të Elezit ka realizuar diskutim të veçantë publik për projektin e parkut.

Komuna e kishte publikuar kontratën e nënshkruar në mes komunës dhe kompanisë 
ndërtuese, mirëpo e njëjta nuk ishte e plotë. Në kontratën e publikuar në E-prokurim 
mungonin punët që ishin paraparë të realizoheshin si dhe çmimet për secilin pozicion.

Komuna nuk i kishte publikuar në mënyrë proaktive dokumentet e tjera, si raportet e 
mbikëqyrjes apo faturat e pagesave nuk janë publike në faqen e komunës.

Në faqen e komunës nuk ishte publik as projekti ekzekutiv i ndërtimit të parkut.

Projekti ekzekutiv i parkut “Isa Berisha” i ishte ofruar ekipit të Auditimit Social pas 
dërgimit të kërkesave për qasje në dokumente publike. 

Në tabelën e shpalljes së projektit, Komuna e Hanit të Elezit nuk i kishte njoftuar 
qytetarët për emrin e mbikëqyrësit të projektit dhe kontaktet e tij.

Në faqen e Komunës së Hanit të Elezit nuk ka një listë me emrat e zyrtarëve të komunës 
që janë të përfshirë në mbikëqyrjen e projekteve.

•
•

•

•

•

•

•

Çka duhet të dijë një ekip i Auditimit Social?

Ekipet e Auditimit Social nuk nevojitet të jenë skajshmërisht profesionale. Ekipet kanë 
nevojë për vullnet dhe guxim qytetar si dhe rekomandohet të kenë njohuritë bazike në:

Funksionimin e komunës;

Qasjen në dokumente publike;

Procesin e konsultimit me publikun, sidomos gjatë planifikimit të buxhetit dhe 
investimeve në komunë;

Procesin e prokurimit publik;

•
•
•

•



Përpos analizimit të planifikimit dhe implementimit të projektit, ekipi i Auditimit Social 
në Hanin e Elezit trajtoi edhe transparencën e Komunës në raport me qytetarët. Ekipi 
konstatoi se:

Komuna e Hanit të Elezit bën përpjekje serioze për të përfshirë qytetarët në takimet 
publike.

Platforma të shumta përdoren për t’i inkurajuar qytetarët të jenë pjesë e takimeve  dhe 
diskutimeve publike.

Në diskutimet publike dominojnë kërkesat infrastruktorure dhe në pjesën më të madhe 
ato paraqiten si kërkesa individuale.

Qytetarët kanë pak informacione për fatin e kërkesave të parashtruara në vitet e kaluara.

Dokumentimi i takimeve publike realizohet nëpërmjet procesverbaleve të shkurtra, të 
cilat nuk e paraqesin në tërësi përmbajtjen e takimit.

•

•

•

•

Ky raport paraqet të dhëna të grumbulluara nga intervistat, kërkesat për qasje në 
dokumente publike, vizitat në terren dhe bisedat me komunitetin. Në fillim të muajit maj, 
DEMOS dhe BIRN duke u bazuar në standarde të paracaktuara përzgjodhi 5 projekte në 5 
komuna të Kosovës, të cilat do të përfshiheshin në procesin e Auditimit Social.

Granti i Performancës Komunale në vitin 2022 financoi 57 projekte në 14 komuna të vendit. 
Në nisje të vlerësimit, ekipi përjashtoi nga përzgjedhja 4 komuna pasi të njëjtat ishin 
përfshirë në vitin e kaluar në një projekt të ngjashëm të Auditimit Social. Në 11 komunat e 
tjera BIRN realizoi vizita në terren për të parë gjendjen dhe për kërkuar informacione për 
fazat në të cilat ndodheshin projektet. Pas pranimit të raportit nga terreni, ekipi i DEMOS 
dhe BIRN i vlerësoi projektet bazuar në këto kritere:

Metodologjia

Kush e themelon ekipin e Auditimit Social?

Ekipet e Auditimit Social janë të pavarura nga institucionet dhe mund të themelohen 
nga përfaqësues të komunitetit por edhe grupe të tjera. Ekipet funksionojnë të pavarura 
nga qeverisja dhe nuk nevojitet miratim nga institucionet publike për themelimin e tyre.

Statusi i projektit (nëse është në përfundim, mbi 50% e punëve janë të përfunduara, 
apo është në fazën fillestare);

Targetimi dhe ndikimi i lartë apo i ulët i projekteve për grupet e margjinalizuara si gratë, 
të rinjtë, të moshuarit, personat me aftësi të kufizuara dhe komunitetet joshumicë;

Natyra e projektit dhe fusha e ndikimit me prioritet në fushat e arsimit, shëndetësisë 
dhe ambientit;

Vlera e grantit e alokuar për realizimin e projektit kapital.

•

•

•

•

Mbi bazën e këtyre kritereve u vendos që në komunën e Hanit të Elezit të monitorohet 
projekti për ndërtimin e parkut “Isa Berisha”, në komunën e Drenasit projekti për ndërtimin 
e kolektorit për ujërat e zeza, në Kaçanik projekti për ndërtimin e objektit të zjarrfikësve, në 
Suharekë projekti për ndërtimin e shtegut të ecjes dhe ndërtimin e rrugës Mushtisht – Guri 
i Matozit dhe rrugës Topliqan – Gjinoc dhe në Komunën e Vitisë projekti për renovimin dhe 
zgjerimin e rrugës “Kongresi i Manastirit”.



Pas përzgjedhjes së projekteve, DEMOS dhe BIRN morën letra përkrahëse nga kryetarët e 
pesë komunave për nisjen e procesit të Auditimit Social për projektet në fjalë. Për përpilimin 
e këtij raporti ekipi i themeluar i Auditimit Social përdori disa teknika për të grumbulluar 
të dhënat.

Ekipi u angazhua për të kërkuar online të dhënat publike të komunës, hartoi një listë me mbi 
50 pyetje për projektin dhe kërkoi informacione nga komuna, dërgoi kërkesa për qasje në 
dokumente publike dhe analizoi dokumentet e pranuara nga Komuna. Për të dokumentuar 
gjetjet, ekipi realizoi vizita në terren dhe zhvilloi takime me zyrtarët e Komunës së Hanit të 
Elezit.

Të dhënat në raport janë grumbulluar nga 22 anëtarët e ekipit të Auditimit Social dhe 
raporti është hartuar me ndihmën dhe mbështetjen e BIRN. Raporti është bërë publik pas 
adresimit të komenteve të pranuara nga Komuna e Hanit të Elezit.  

Kush janë anëtarët e ekipit të Auditimit Social?

Anëtarët e ekipeve të Auditimit Social janë pjesëtarë të komunitetit, të cilët nuk janë 
në konflikt të interesit me projektin. Në ekipe nuk mund të jenë zyrtarët e institucionit 
të lidhur direkt me projektin dhe me procesin e mbikëqyrjes zyrtare të projektit.

Kush e themeloi grupin e Auditimit Social në Han të Elezit?

Konform një metodologjie të përcaktuar nga projekti DEMOS, BIRN hartoi një listë 
me përfaqësues dhe profesione të cilat duhet të ftoheshin përfshiheshin në ekipet 
e Auditimit Social. Në kriteret e përzgjedhjes u përcaktua se grupi synonte të u jepte 
prioritet përfshirjes sënte gratë dhe kategoritëve tëe margjinalizuara të shoqërisë siq 
janë gratë, të rinjtë, të moshuarit, personat me aftësi të kufizuara dhe komunitetet jo-
shumicë. Synohej që grupi të kishte laramani të profesioneve dhe moshave.

BIRN dorëzoi te përfaqësuesit e projektit DEMOS listën tentative me profesionet. Pas 
koordinimit BIRN kontaktoi me qytetarët e Hanit të Elezit për të siguruar që kategoritë 
e përcaktuara të përfshiheshin në ekip.

Përbërja e ekipit: 22 anëtarë

 14 gra apo 63.7%

8 burra apo 36.3%

•
•
•
•
•
•
•
•
•
•
•



Harta e punëve

Qershor 2023

•
•
•
•

Trajnimi dyditor për Auditim Social
Krijimi i grupit në platformën e komunikimit Viber
Nënshkrimi i Memorandimit të Mirëkuptimit me Komunën e Hanit të Elezit
Vizita e ekipit në terren me kryetarin e Komunës së Hanit të Elezit
Vizita në terren e ekipit të Auditimit Social për evidentim të gjetjeve
Kontrollimi i materialeve të qasshme në platformat e hapura

Korrik 2023

•
•
•
•
•
•

Caktimi i personave brenda ekipit për dërgimin e kërkesave në Komunë
Dërgimi i kërkesave për qasje në dokumente publike
Takimi me menaxherin e projektit dhe me kryetarin e Hanit të Elezit
Pranimi i përgjigjeve nga Komuna e Hanit të Elezit
Takimi i ekipit për analizimin e procesverbaleve të konsultimeve publike

Gusht 2023

•
•
•
•
•

Komunikimi i ekipit me Komunën e Hanit të Elezit dhe insistimi për pranimin e pjesës 
tjetër të përgjigjeve dhe dokumenteve
Pranimi i përgjigjeve të tjera nga Komuna e Hanit të Elezit
Diskutimi dhe analizimi i dokumenteve të pranuara nga Komuna e Hanit të Elezit

Shtator 2023

•
•
•
•

Takimi i ekipit për analizimin e të gjitha dokumenteve të pranuara nga Komuna e Hanit 
të Elezit
Evidentimi i gjetjeve nga ekipi i Auditimit Social
Ndarja e detyrave për ekipin në draftimin e raportit
Vendosja e strukturës dhe përcaktimi i pikave të shkrimit të raportit
Përcaktimi i detyrave për shkrimin e raportit
Draftimi i rekomandimeve nga ekipi

Tetor 2023

•
•
•
•
•
•

Draftimi i raportit mbi gjetjet dhe rekomandimet e ekipit të Auditimit Social
Redaktimi i raportit
Adresimi i komenteve dhe sugjerimeve

Nëntor 2023

•
•
•

Dërgimi i raportit për validim në komunë
Prezantimi i raportit para zyrtarëve të komunës
Realizimi i fushatës mediale për promovimin e raportit

Dhjetor 2023

•
•
•



Ambienti në të cilin zhvillohet procesi i Auditimit Social 

Hani i Elezit është njëra nga komunat e vogla të Kosovës me 9,403 banorë e cila në vitin 
2023 kishte një buxhet prej 3,349,714 euro. Buxheti i komunës është i vogël dhe ndihma 
nga projekti i Grantit të Performancës Komunale ishte me ndikim të lartë në komunitet. Të 
dhënat tregojnë se në vitin 2022 buxheti për investime kapitale ishte 985,392 mijë euro 
ndërsa projekti i financuar nga Granti i Performancës Komunale ishte jetik për komunitetin 
pasi përbën mbi 25% të buxhetit total për investime në Komunën e Hanit të Elezit.

Komuna vendosi të investojë paratë e Grantit të Performancës Komunale në projektin 
e ndërtimit të parkut “Isa Berisha”. Hani i Elezit është në mesin e komunave të ndotura 
të vendit dhe hapësira në të cilin do të ndërtohej parku para ndërtimit ishte hapësirë e 
rrezikshme dhe e pamirëmbajtur. Zona ishte njohur si zonë ushtarake dhe komuniteti 
kishte kërkuar që zona të kalonte në një proces rigjenerimi.

Komuna e Hani të Elezit është në mesin e komunave të ndotura të vendit dhe nevoja për të 
pasur një park për të luftuar ndotjen ka qenë kërkesë e qytetarëve për shumë vite. Vlen të 
potencohet se në procesverbalet e debateve publike në vitet e kaluara 2018-2019-2020, 
vërehet kërkesa nga qytetarët për hapësira të gjelbra.

Projekti i cili është financuar nga Granti i Performancës Komunale, “Rregullimi i parkut 
në rrugën Isa Berisha (asfaltim, trotuar, ndriçim publik, gjelbërim) - faza e parë, ka vlerën 
243,936 euro. Kontrata për këtë projekt është nënshkruar më 22 korrik 2022 me kompaninë 
“Murseli Company” SH.P.K. Për të njëjtin projekt është nënshkruar edhe një aneks-kontratë 
në vlerë 9,998 euro me të njëjtën kompani më 22 dhjetor 2022. Ndërsa për fazën e dytë të 
këtij projekti është nënshkruar kontrata më 29 maj 2023 në vlerë 19,999 euro.

Projekti “Rregullimi i parkut në rrugën Isa Berisha (asfaltim, trotuar, ndriçim publik, 
gjelbërim)” është hartuar nga “ALBA GROUP” derisa menaxher i projektit me vendim të 
kryetarit ishte caktuar Durim Dernjani.

Ekipi i Auditimit Social vlerëson se Hani i Elezit ka mungesë të hapësirave të gjelbra dhe ka 
pasur nevojë për këtë park. Vlerësohet se ky projekt ka një ndikim pozitiv për frekuentuesit 
e këtij parku, si fëmijët, pensionistët, gratë, sportistët, personat me aftësi të kufizuar, 
studentët e nxënësit.

Granti i Performancës Komunale

Granti i Performancës Komunale është një fond i cili u ndahet komunave që kanë 
qeverisur mirë. Në vitin 2022, nga ky grant kanë përfituar 14 komuna për shkak të 
qeverisjes së mirë. Granti financohet nga BE, Qeveria e Zvicrës, Suedisë dhe Norvegjisë. 
Në vitin 2022, komunat kanë përfituar rreth 8 milionë euro nga nga Granti i Performancës 
Komunale. Projekti menaxhohet nga Helvetas Swiss Intercooperation Kosovo.

Çka ndikon Auditimi Social?

Auditimi Social në Komunën e Hanit të Elezit ndikoi në përmirësimin e menaxhimit të 
parkut. Ekipi siguroi që dyert e bunkerëve të mbyllen, të instalohen kamera në park dhe 
të sigurohet ndriçimi për fushën e futbollit.

Në fazën e konsultimeve publike ekipi gjeti se Hani i Elezit duhet edhe më tutje të avancojë 
në këtë drejtim. Gjetjet janë grupuar në katër kapituj:

Gjetjet në procesin e konsultimeve me qytetarët

Gjetjet në procesin e planifikimit

Gjetjet në fazën e kontraktimit

Gjetjet në implementimin e kontratës  

•
•
•
•

Gjetjet kryesore

Gjatë procesit të Auditimit Social në Hanin  e Elezit, ekipi trajtoi një varg të temave të cilat u 
zbuluan gjatë analizimit të dokumenteve dhe vizitave në terren. Ekipi konstatoi probleme 
në fazën përgatitore të tenderit sidomos në projektimin e parkut. Po ashtu edhe në fazën 
e implementimit të projektit, gjatë së cilës u konstatuan disa vonesa. Probleme të tjera 
të cilat e shoqërojnë projektin janë mungesa e mirëmbajtjes së investimit dhe nevoja për 
investime të reja.

Hani i Elezit ka rreth 9 mijë banorë. Komuna e Hanit të Elezit brenda vitit konsulton 
qytetarët duke përdorur teknika të ndryshme, përfshirë takimet direkte me qytetarët 
dhe konsultimet formale publike. Në analizimin fillestar është konstatuar se Komuna ka 
mbajtur takime dhe konsultime publike dhe materialet i ka publikuar në faqen zyrtare.

Ekipi i Auditimit Social ka analizuar procesverbalet e konsultimeve publike të viteve 2020, 
2021 dhe 2022. Grupi ka konstatuar se në debatet publike që për qëllim kanë pjesëmarrjen 
e qytetarëve dhe parashtrimin e kërkesave të tyre në mënyrë që të përfshihen në planifikim 
buxhetor, pjesëmarrja e qytetarëve është e ulët. Përjashtim në Han të Elezit bën fshati 
Gorancë, në të cilin është vërejtur pjesëmarrje më e madhe.

Gjatë analizimit të dokumenteve është vërejtur se gjatë debateve publike shumica e 
pjesëmarrësve kanë qenë burra dhe kërkesat e tyra zakonisht kanë të bëjnë me probleme 
infrastrukturore, ndriçim e ujë të pijshëm. Ekipi ka konstatuar se në diskutimet publike 
çështjet e infrastrukturës vazhdojnë të dominojnë te kërkesat e qytetarëve. 

Kryetari i Komunës së Hanit të Elezit ka një avancim në organizimin e debateve publike, 
duke i thirrur të gjitha grupet e interesit që punojnë dhe veprojnë në Han të Elezit. Ai ka 
thirrur debat publik të veçantë me të rinjtë, OJQ-të që përfaqësojnë interesat e të rinjve, 
studentët, klubet sportive e përfaqësuesit e Handikos-it. Po ashtu, debat i veçantë është 
mbajtur edhe me përfaqësuesit e fshatrave si Paldenic, Seçishtë, Gorancë, Lagje e Re e 
Krevenik.

Nga analiza e procesverbaleve por edhe në diskutimet me përfaqësuesit e organizatës 
Handikos, grupi ka konstatuar se Komuna e Hanit të Elezit i përfshinë personat me aftësi 
të kufizuara në diskutimet publike dhe siguron hapësira që mundësojnë pjesëmarrjen e 
tyre.

Gjatë analizimit të materialeve, grupi ka konstatuar se komuna nuk e ka paraqitur të 
gjithë përmbajtjen e takimeve në procesverbale. Në disa raste, kërkesat e qytetarëve janë 
shkruar në më pak se një rresht dhe nuk përmbajnë asnjë arsyetim pse ato kërkesa janë të 
rëndësishme. Në njërin nga rastet e analizuara, ishte shkruar se një qytetar ka kërkuar që 
të pastrohet shtrati i lumit. Disa prej anëtarëve të ekipit të Auditimit Social që kishin marrë 
pjesë në këtë diskutim publik, kujtojnë se qytetari kishte folur gjatë për kërkesën e tij duke 
argumentuar se shtrati duhet të pastrohet për shkak se ka pasur vërshime dhe zona është 
e rrezikuar.

Kapitulli I - Gjetjet në procesin e konsultimeve me qytetarët 

Dokumentimi i mangët në procesverbale



Një element tjetër që grupi e ka evidentuar gjatë diskutimeve është individualizimi i 
kërkesave. Në procesverbalet e analizuara grupi ka gjetur se kërkesat që shpeshherë janë 
grupore i atribuohen vetëm një qytetari dhe kjo pamundëson legjitimitetin e kërkesës.

Në takimet në të cilat janë analizuar konsultimet publike janë evidentuar disa sfida të 
cilat do të duhej të adresoheshin në të ardhmen. Grupi ka arritur në përfundim se zyrtarët 
e komunës që organizojnë dhe i mbajnë konsultimet publike, në nisjen e takimeve nuk 
ofrojnë informacione të mjaftueshme se çka ka ndodhur me kërkesat e tyre që janë 
parashtruar në vitin paraprak. Në mungesë të këtij informacioni kërkesat ripërsëriten ose 
nuk parashtrohen fare duke ndikuar kështu në uljen e besimit në proces.

Individualizimi i kërkesave grupore të qytetarëve

Ekipi i Auditimit Social ka ardhur në përfundim se moderatorët e takimeve të diskutimeve 
publike nuk arrijnë të provokojnë debate dhe të shtrojnë pyetje për komunitetin për 
nevojat e tyre. Moderatorët duhet të jenë proaktiv dhe të provokojnë komunitetin nëse iu 
nevojiten investime të caktuarap. Ekipi ka konstatuar se moderatorët duhet të avancojnë 
në përgaditjen e tyre me qëllim të rritjes së performancës.

Performanca e dobët e moderatorëve

Në kuadër të takimeve të rregullta komunat mbajnë takime për Kornizën Afatmesme 
Buxhetore, takimet me kryetarët e komunave, takime konsultative me drejtoritë e 
ndryshme dhe takimet konsultative për buxhetin.

Hani i Elezit përpos takimeve në fjalë të cilat janë janë obligative, ka avancuar dhe ka 
vendosur që për projektin në fjalë të mbajë një takim konsultues me qytetarët. Ata janë 
ftuar në një prezantim ku është paraqitur projekti dhe janë marrë komentet e qytetarëve.

Gjatë analizimit të dokumenteve, ekipi i Auditimit Social ka identifikuar se për projektin 
në fjalë ishte mbajtur një diskutim publik me qytetarët e zonës. Komuna ka konfirmuar se 
takimi është mbajtur dhe kërkesat e qytetarëve janë përfshirë në të.

Roli i moderatorëve në diskutimet publike

Roli i moderatorëve në diskutimet publike duhet të jetë më proaktiv. Moderatorët 
duhet të nxisin përfshirjen e qytetarëve në diskutime për projektet komunale dhe për 
buxhetin. Ata duhet të provokojnë debat dhe të nxjerrin ide e propozime nga qytetarët 
pjesëmarrës. 

Komuna e Hanit të Elezit ka mbajtur një diskutim publik me qytetarë dedikuar projektit 
për rregullimin e parkut “Isa Berisha”. Takimi është mbajtur më 1 mars 2022 dhe në listën e 
pjesëmarrësve janë nënshkruar 28 persona. Zyrtarët komunalë kanë prezantuar projektin 
para qytetarëve dhe kanë diskutuar në lidhje me të. Qytetarët kanë dhënë ide në lidhje me 
rregullimin e parkut në mënyrë që të përfshihen të gjitha moshat, disa kanë kërkuar më 
shumë hapësira të gjelbra e disa këndin e fitnesit.

Ekipi ka identifikuar se Komuna e Hanit të Elezit ka diskutuar me qytetarë për kërkesat për 
plato betoni dhe propozime të tjera të cilat janë trajtuar me komunitetin.

Diskutimi i projektit investiv me komunitetin

Ekipi ka trajtuar edhe nëse dokumentet rreth projektit ishin publie dhe të qasëshme 
lehtë për qytetarët. Në publicitetin e materialeve të projektit, ekipi ka konstatuar se në 
faqen e Komunës janë disa materiale të publikuara rreth këtij projekti por mugojnë disa 
materiale të rëndësishme. Është identifikuar se është publikuar kontrata e nënshkruar në 
mes Komunës dhe kompanisë ndërtuese, mirëpo e njëjta nuk ishte e plotë. Në kontratën e 
publikuar në E-prokurim mungonin punët që ishin paraparë të realizoheshin si dhe çmimet 
për secilin pozicion. Ky dokument i rëndësishëm më pas u bë i qasshëm për ekipin pas 
dërgimit të kërkesave për qasje në dokumente publike.

Ekipi po ashtu konstatoi se Komuna e Hanit të Elezit nuk i kishte publikuar në mënyrë 
proaktive dokumentet e tjera, si raportet e mbikëqyrjes apo faturat e pagesave, të cilat nuk 
janë publike në faqen e Komunës. Edhe këto materiale ekipi i siguroi përmes kërkesave për 
qasje në dokumente publike.

Mungesa e dokumenteve publike rreth  projektit



Gjatë punës disamujore, janë trajtuar dhe analizuar edhe elemente të tjera të llogaridhënies. 
Një element të rëndësishëm që ekipi gjeti është fakti se qytetarët e zonës nuk kishin njohuri 
se kush ishte mbikëqyrësi i projektit. Mbikëqyrësi është një zyrtar i rëndësishëm tek i cili 
mund të raportohet çdo problem dhe parregullsi në projekte të caktuara. Ekipi konstatoi se 
në tabelën e shpalljes së projektit, Komuna e Hanit të Elezit nuk i kishte njoftuar qytetarët 
për emrin e mbikqyrësit të projektit dhe kontaktet e tij.

Po ashtu ekipi gjeti se në faqen zyrtare të Komunës së Hanit të Elezit nuk ka një listë me 
emrat e zyrtarëve që janë të përfshirë në mbikëqyrjen e projekteve. Pas kërkesës për qasje 
në dokumente publike, ekipi arriti të gjente emrin e mbikëqyrësit të kontratës dhe diskutimet 
me të ndihmuan ekipin për të kuptuar më drejtë dhe më qartë procesin e implementimit të 
projektit.

Mbikëqyrësi i kontratës 

Mbikëqyrësi i kontratës është një person apo kompani e angazhuar nga komuna. 
Ai është përgjegjës për të mbikëqyrur secilën fazë të implementimit të kontratës. 
Mbikëqyrësi harton raporte për secilën fazë.



Komuna e Hanit të Elezit është komunë e vogël dhe në kuadër të administratës nuk ka 
kapacitete për të projektuar dhe zhvilluar projekte të mëdha. Si rrjedhojë, për hartimin e 
projektit të parkut komuna është obliguar të kontraktojë një kompani private.

Ekipi i Auditimit Aocial ka analizuar mënyrën e projektimit të parkut dhe ka kontrolluar 
nëse projektimi është kryer për t’i përmbushur nevojat e qytetarëve. Projekti është 
projektuar nga kompania “Alba Group” SHPK, pasi komuna nuk ka ekip për hartimin e tij. 
Ekipi ka konstatuar se disa defekte në projektim kanë krijuar probleme në implementimin 
e projektit në terren. Po ashtu, ekipi në fillim ka gjetur se projekti ekzekutiv i parkut nuk ka 
qenë i publikuar në faqen e komunës dhe qytetarët nuk kanë pasur mundësi të kontrollojnë 
secilin detaj të projektit.

Çështja e parë që u trajtua nga ekipi ishte përshtatja e parkut për personat me aftësi të 
kufizuara. Grupi konstatoi se projektuesi nuk është kujdesur që të garantojë hapësira 
familjare për personat me aftësi të kufizuara.

Në afërsi të parkut nuk ka hapësirë parkingu të shenjëzuar për personat me aftësi të 
kufizuara. Hyrja në park është e ngushtë dhe nuk mund të përdoret nga disa modele 
karrocash që përdoren nga personat me aftësi të kufizuara. Komuna u arsyetua se hyrja 
është sipas standardeve.

Grupi konstatoi se parku nuk ka trotuare dhe shenja për personat e verbër e as akustikë 
për ta. Po ashtu, është gjetur se karriget e vendosura në park nuk janë të shenjëzuara për 
personat me aftësi të kufizuara dhe nuk ka modele të veçanta për ta.
Verandat e vendosura në park janë me tavolina dhe karrige dhe qasja e personave me 
aftësi të kufizuara në to është e pamundur. Grupi po ashtu konstatoi se projektuesi nuk 
ka instaluar lodra dhe pajisje rekreative që mund të përdoren nga personat me aftësi të 
kufizuara.

Ekipi i Auditimit Social ka analizuar dokumentacionet të cilat janë ofruar nga Komuna 
e Hanit të Elezit, e të cilat tregojnë për mënyrën se si ishte projektuar projekti dhe cilat 
ishin ndryshimet që janë bërë gjatë rrugës. Në fazën e projektimit institucionet publike 
kujdesen që të kenë të paraparë çdo detaj në projekt. Aty përfshihen dukja e projektit, 
materialet që do të përdoren, cilësia e materialeve deri tek arkitektura  e projektit. Ekipi ka 
gjetur se projektimi i parkut ka pasur disa ngecje të cilat kanë shkaktuar probleme gjatë 
implementimit.

Mungesa e kapaciteteve projektuese në komunë

Mungesa e projektimit të qasjes për personat me aftësi të kufizuara

Kapitulli II - Gjetjet në procesin e planifikimit

Investimet e Komunës së Hanit të Elezit në park nuk e përmbushin në tërësi nevojën për të 
trajtuar përfundimisht atë zonë. Tre bunkerë ushtarakë ndodhen në hapësirën e parkut dhe 
të njëjtit nuk janë të renovuar dhe mirëmbajtur. Njëri nga bunkerët e ka derën e thyer dhe 
për komunitetin paraqet rrezik pasi në të qëndrojnë njerëz problematikë gjatë natës. Pas 
kërkesës se grupit të Auditimit Social dyert e bunkerëve  janë rregulluar dhe janë mbyllur.

Komuna në projektim kishte paraparë që parku të kishte sistem të ujitjes. I gjithë sistemi 
i ujitjes është i ndërtuar, duke përfshirë edhe pusin. Mirëpo ekipi i Auditimit Social gjeti 
se pusi nuk ishte planifikuar mirë pasi ai nuk ka ujë. Pusi në thellësi prej 5-metrave është 
pa ujë dhe si rrjedhojë i tërë sistemi është jofunksional. Disa pemë në park janë tharë në 
mungesë të ujit ndërsa bari gjatë verës është i thatë. Komuna e Hanit të Elezit tha se pemët 
do të zëvendësohen ndërsa do të duhen investime shtesë për të përmirësuar sistemin e 
ujitjes.

Grupi gjeti po ashtu se parku ka investime të cilat askush nuk ua di qëllimin. Një kali i cili është 
vendosur në park, u konstatua disa herë se ishte rrëzuar nga persona të pandërgjegjëshëm 
ndërsa komuna tha që ky investim është bërë me qëllim që të fotografohen njerëzit afër 
tij.

Në projektin fillestar ekipi gjeti se nuk ishte planifikuar sistemi i monitorimit me kamera të 
sigurisë për parkun ndërsa pas konsultimeve me grupin e Auditimit Social, komuna instaloi 
një sistem të tillë. Ekipi ka gjetur edhe mungesa të tjera të cilat kërkojnë investime të reja 
në park. Zona nuk ka WC publike dhe qytetarët nuk kanë ku t’i kryejnë nevojat fiziologjike. 
Po ashtu, në hapësirat e parkut nuk ka të instaluara çezma publike për konsumin e ujit të 
pijshëm.

Parku, projekt i papërfunduar

Çështja tjetër të cilën grupi e ka trajtuar është projektimi jo i mirë i sistemit të ndriçimit 
publik. Grupi i Auditimit Social ka vërejtur në terren se ndriçimi publik për fushën e sportit, 
e cila është e vendosur në park është i lidhur me energjinë elektrike të shkollës aty pranë. 
Si rrjedhojë, ndriçimi i fushës ndërprehet në ora 20:00, pas mbylljes së shkollës.

Kjo ka pamundësuar që sidomos gjatë muajve të verës fusha të jetë e papërdorëshme për 
të realizuar aktivitete pas orës 20:00.

Pas takimeve dhe konsultimit të ekipit të Auditimit Social me zyrtarët e Komunës së Hanit 
të Elezit, kjo çështje është zgjidhur. Grupi po ashtu ka konstatuar se komuna ende nuk ka 
të ndërtuar një sistem të sigurtë të mirëmbajtjes së parkut. Si pasojë e kësaj, ai mund të 
vazhdojë të dëmtohet në të ardhmen në mungesë të mbikëqyrjes.

Parku nuk ka një mirëmbajtës të përhershëm, i cili do të kujdesej për zonën dhe nuk ka një 
sistem të ujitjes automatike, i cili do të siguronte që parku të mbahej i gjelbër gjatë gjithë 
kohës.

Ndriçimi dhe mirëmbajtja

Ekipi i Auditimit Social ka pasur në fokus edhe dëmet në ambient të këtij projekti gjatë 
analizimit të dokumenteve. Për shkak se është park, dhe ka hapësira të gjelbra, ekipi 
ka konstatuar se projekti nuk ka pasur ndikim negativ në ambient. Ekipi ka ardhur në 
përfundim se projekti ka pasur ndikim pozitiv në ambient pasi janë shtuar hapësirat e 
gjelbra dhe pemët e mbjella ndërsa një zonë e braktisur dhe me shumë mbeturina është 
shndërruar në një zonë të pastër dhe të gjelbër.  

Në procesverbalet e konsultimeve publike të cilat janë analizuar, grupi ka identifikuar se 
ka pasur propozime që parku të ketë më shumë beton mirëpo komuna duke u thirrur në 
standarde ambientale nuk ka pranuar. Edhe materialet e përdorura gjatë ndërtimit është 
vlerësuar se nuk kanë shkaktuar ndotje dhe dëme të pariparueshme në ambient dhe në 
faunë.

Siguria e vendpunishtes gjatë realizimit të projektit është një element tjetër i cili është 
analizuar nga ekipi i Auditimit Social. Ekipi ka konstatuar se kompania nuk e ka siguruar 
vendpunishten për të qenë zonë 100% e izoluar. Për sigurimin e vendpunishtes janë 
përdorur disa tela e në disa raste edhe shirita dhe të dhënat tregojnë se qytetarët kanë 
pasur qasje të papenguar në zonën në të cilën janë zhvilluar punimet ndërtimore. Sipas 
Ligjit për siguri dhe shëndet në punë, në hapësirat e ndërtimit lejohet të futen vetëm 
njerëzit e lejuar nga kompania dhe të pajisur me mjete mbrojtëse.

Po ashtu, ekipi ka konstatuar se në mungesë të sigurisë së vendpunishtes, në disa raste 
kishte pasur edhe vjedhje të materialeve, të cilat më pas janë kompensuar nga kompania.

Siguria e vendpunishtes dhe ndikimi në ambient



Ekipi i Auditimit Social ka analizuar edhe procesin e kontraktimit të projektit. Në këtë fazë 
grupi ka gjetur se procesi i kontraktimit ka shkuar pa probleme dhe pa ankesa në organet 
kontraktuese megjithatë ekipi ka gjetur se komuna është obliguar të nënshkruajë kontratë 
shtesë në këtë projekt për shkak të mosplanifikimit adekuat të punëve.

Gjatë punës disamujore, ekipi i Auditimit Social ka analizuar edhe dokumentacionet 
publike nga procesi i tenderimit të projektit. Tenderi për “Rregullimin e parkut “Isa Berisha 
(asfaltim, trotuar, ndriçim publik, gjelbërim) ishte shpallur me 22 maj 2022 nga Komuna 
e Hanit të Elezit. Në këtë tender kishin ofertuar 9 operatorë ekonomikë. Komuna e Hanit 
të Elezit e kishte rekomanduar për kontratë Grupin e Operatorëve Ekonomikë “Murseli 
Company” & “Marisa” që kishin ofertuar në vlerë 243,936 euro. Tre operatorë të tjerë 
ekonomikë kishin dorëzuar oferta më të lira, por të njëjtat ishin eliminuar nga gara dhe më 
nuk ishin ankuar.

OE “ATC COM” ishte eliminuar nga gara pasi oferta e tyre nuk ishte administrativisht e 
përgjegjshme sepse sipas komunës, “te lista e pajisjeve, librezat e kamionëve ishte e 
skaduar”. OE “Bejta & Grand Construction & NBT ing – Gjilan” ishte eliminuar me arsyetimin 
se “lideri nuk e ploteson kriterin e kërkuar min 60% të referencave sipas kriterit të kërkuar 
375,310.00 euro”.

Ndërsa OE EDONA & ELEKTRA – Ferizaj ishte eliminuar nga gara me arsyetimin se “në 
dosjen e makinerisë, librezat e kamionëve e keni derguar një kamion kiper dhe një kamion 
tjetër, që nuk e plotëson kriterin e kërkuar. Sepse në kritere janë kërkuar 2 kamionë kiper, 
kurse ju nuk e plotësoni kriterin e kërkuar”.

Procesi i kontraktimit

Kapitulli III - Gjetjet në fazën e kontraktimit

Vlera totale e ofertës

243,936.04 €

253,373.42 €

249,667.28 €

250,404.04 €

204,484.72 €

235,859.28 €

216,272.00 €

247,901.88 €

248,717.26 €

Emri dhe adresa e 
Operatorit Ekonomik
GOE “Murseli Company”&
“MARISA” 

OE “ATC COM” 

GOE. “EDONA” & “ELEKTRA”

GOE “Bejta Comerce” &
“Grand Construction” & “NBT-ing”

& “Modeli Invest” 

GOE “TOPALLI” & “Besa Company” 

OE “Mete Bytyqi” 

GOE “Global Holding” &
“Bujar Shabani” B.I 

GOE “ARLINDI” & “Pro Co Group” 

Nr

1

2

3

4

5

6

7

8

9

Më 22 korrik 2022, Komuna e Hanit të Elezit ka nënshkruar kontratën për “Rregullimin e 
parkut “Isa Berisha (asfaltim, trotuar, ndriçim publik, gjelbërim) me grupin e operatorëve 
ekonomikë “Company Murseli” & “Marisa”. Vlera e kontratës ishte 243,936 euro. Ekipi ka 
konstatuar se nënshkrimi i kontratës është bërë brenda një periudhe të shkurtë pasi nuk 
ka pasur ankesa. Kjo ka bërë që punët të fillojnë në kohë dhe si rrjedhojë mos të rrezikohen 
fondet e donatarëve, siç iu kishte ndodhur komunave të tjera.

Grupi i Auditimit Social ka gjetur se në procesin e kontraktimit ka pasur probleme, pasi 
komuna nuk ka planifikuar të gjitha punimet. Si pasojë e kësaj komuna është obliguar të 
nënshkruajë një aneks-kontratë për punë shtesë.

Gjatë analizimit të dokumenteve, ekipi i Auditimit Social ka hasur në një aneks-kontratë 
të nënshkruar në mes të Komunës së Hanit të Elezit dhe konsorciumit “Company Murseli” 
& “Marisa”. Vlera e kesaj aneks-kontrate është 9,998 euro apo 4.10% e vlerës se kontatës 
bazë, që kishte vlerën 243,936 euro. Aneks-kontrata filloi nga 22 dhjetori 2022 dhe 
planifikohej të zgjaste 10 ditë pune.

Ekipi i auditimit ka gjetur se në planifikim kishte mungesa dhe si rrjedhojë menaxheri i 
kontratës  në terren kishte bërë  kërkesa për këto punë. Në dosjen e dokumenteve të kësaj 
kontrate është kërkesa e “Company Murseli” & “Marisa”, për punë shtesë në vlerë 9,998 
euro, që mban datën 12 dhjetor 2022. Këtu parashihej të realizoheshin disa punë që nuk 
ishin paraparë me projekt, duke përfshirë edhe disa ndryshime që janë bërë me kërkesë 
të menaxherit të kontratës. Komuna kishte thënë se ndryshimet dhe punët shtesë janë 
realizuar pasi ka pasur intervenime me beton dhe janë prishur muret e bunkerëve.

Gjatë analizimit të dokumentacioneve ekipi ka gjetur se komuna është obliguar që në 
disa raste të mos realizoj disa punë që ishin keqplanifikuar dhe të njëjtat t’i zëvendësojë 
me punë të tjera. Sipas rregullave të kontratës nëse kontrata ka paraparë që në një zonë 
të vendoset një material por ai nuk është i nevojshëm atëherë menaxherët mund ta 
zëvendësojnë atë.

Bazuar në dokumentet e këtij tenderi, rezulton që kishte edhe ulje apo rritje të sasive të 
kontraktuara në disa pozicione të kontratës. Në një shkresë të 5 dhjetorit 2022, të bërë 
nga menaxheri i projektit Durim Dernjani, është kërkuar nga Kryetari i Komunës, Mehmet 
Ballazhi që të lejohen punë shtesë, përkatësisht ndërrim të pozicioneve. Në këtë shkresë 
thuhet se “kemi hasur disa mangësi në projekt/paramasë dhe parallogari në raport me 
gjendjen në terren, ku janë evidentuar disa punë të nevojshme të cilat duhet të realizohen 
për të përfunduar projektin”. Në këtë kërkesë janë listuar edhe punët të cilat nuk kanë nevojë 
të realizohen dhe pozicionet të cilat kërkohet më shumë punë se sa që është kontraktuar. 
Në këtë shkresë menaxheri i projektit ka thënë se ndryshimet brenda kontratës dhe 
pozicioneve të kontraktuara nuk e tejkalojnë vlerën e kontratës.

Kontrata për punë shtesë

Keqllogaritja e pozicioneve



Një nga ndryshimet e bëra në këtë kontratë janë punët e rrethojave. Për shembull, kanë 
qenë të kontraktuara 252 metra gjatësi rrethoja me tel të zinkuar dhe plastifikuar, i cili ishte 
paraparë të vendosej në shtyllat ekzistuese. Çmimi për metër ishte 10 euro. Ky pozicion 
nga 252 metra ishte rritur në 345 metra gjatësi, apo një diferencë prej 930 euro. E pozicioni 
që ishte ulur ishte për rrethojën dhe vendosjen e shtyllave të çelikut në çdo 2 metra gjatësi. 
Bazuar në të dhënat e kontratës, janë vendosur më pak shtylla se sa ishte planifikuar dhe 
vlera e realizimit nga 4,300 euro kishte rënë në 2,800 euro apo 75 metra gjatësi më pak. 
Përveç kësaj, ndryshime ishin bërë edhe tek punët në kanalizimin atmosferik dhe punët e 
trotuarëve.

Ekipi i Auditimit Social ka gjetur po ashtu se jo të gjitha punët për ndërtimin e parkut 
ishin planifikuar në kontratën bazë. Për të mbushur boshllëkun e disa investimeve të 
paplanifikuara në kontratën e parë, Komuna e Hanit të Elezit ka nënshkruar një kontratë 
tjetër për të njëjtin park. Kjo kontratë titullohej “Rregullimi i parkut në rrugën Isa Berisha 
(asfaltim, trotuar, ndriçim publik, gjelbrim) - faza e dytë. Kontrata ishte nënshkruar më 
29 maj 2023 në vlerë 19,999 euro. Kjo kontratë ishte nënshkruar me operatorin e njëjtë 
që e kishte ndërtuar këtë park, konsorciumin “Company Murseli” & “Marisa”. Kjo kontratë 
parashihte disa pozicione të reja: ndërtimi i këndit të fitesit, një topogan tek parku i lojërave 
si dhe disa skulptura të kafshëve. Përveç kësaj, në këtë kontratë ishte paraparë edhe 
vendosja e 13 kamerave të sigurisë në park. Rreth tre muaj nga nënshkrimi i kontratës në 
të cilën parashihej vendosja e kamerave, më 15 shkurt 2023, kompania e cila po realizonte 
punimet në park kishte paraqitur një rast në polici për dëmtim të punimeve në park. 
Përfundimisht kamerat janë vendosur në parkun në fjalë.

Kontrata e re për parkun

Kapitulli IV - Gjetjet në implementimin e kontratës

Faza më e rëndësishme e implementimit të punëve në një kontratë investive është 
menaxhimi i projektit. Ekipi i Auditimit Social ka analizuar nëse punët janë kryer sipas 
kontratës dhe afateve të përcaktuara.

Komuna e Hanit të Elezit e kishte nënshkruar kontratën në vlerë 243 mijë euro më 22 korrik 
2022 me kompaninë “Company Murseli” & “Maris”. Në kontratë ishte caktuar që punimet 
duhet të fillonin 5 ditë pas nënshkrimit të kontratës dhe të njëjtat do të finalizoheshin 
brenda 6 muajve.

Ekipi i Auditimit Social ka kërkuar Planin Dinamik të punimeve nga komuna, njërin prej 
dokumenteve bazë të realizimit të punëve. Nga Komuna e Hanit të Elezit i është thënë 
ekipit se Plani Dinamik ekziston por i njëjti nuk është respektuar për shkak të disa arsyeve. 
Sipas Komunës, plani nuk është zbatuar për shkak të reshjeve e po ashtu edhe per shkak 
se brenda hapësirës se parkut është dashur të largohen dy bunkerë që kanë rrezikuar të 
shemben. Komuna gjithashtu pretendon se Plani Dinamik nuk ka mundur të respektohet 
edhe për shkak se ka pasur dëmtim të projektit nga persona të papërgjegjshëm, të cilët 
kanë kryer vjedhje të materialeve nga vendpunishtja.

Në bazë të kontratës, kontraktori është dashur që t’i finalizojë punimet më 22 janar 2023. 
Por, të dhënat tregojnë se punimet ishin finalizuar vetëm në muajin qershor të vitit 2023, 
pra rreth 5 muaj me vonesë. Operatori ekonomik “Murseli” SH.P.K i kishte dërguar një letër 
Komunës së Hanit të Elezit përmes të cilës kërkonte që të zgjatej edhe për 60 ditë koha 
e përfundimit të punimeve. Kjo kërkesë i ishte dërguar Komunës më 14 prill 2023 pasi 
që kompania e kishte tejkaluar afatin për punimet . E njëjta kompani i kishte dërguar një 
shkresë Komunës më 16 qershor 2023, përmes të cilës ia konfirmonte se janë përfunduar 
të gjitha punimet dhe njëkohësisht kërkonte që të formohet Komisioni për pranim të 
punëve.

Ekipi i Auditimit Social konstatoi se bazuar në dinamikën e përfundimit të punimeve dhe 
shkresës së kompanisë për përfundim të punimeve rezulton që ka pasur gjashtë muaj 
vonesë për finalizim të punëve.

Tek Kushtet e Veçanta të Kontratës është paraparë që komuna të ketë mundësi ta gjobis 
0.20% për ditë punë të parealizuara, e shuma maksimale që do të mund të likuidohet 
është deri në 10% të vlerës së kontratës. Përveç kësaj, Ligji i Prokurimit dhe kontrata e 
nënshkruar (neni 19) i jep të drejtë Komunës që përveç penalizimeve, të ketë mundësi ta 
shkëpus kontratën me një operator ekonomik në rast të vonesave në realizim të punimeve. 
Komuna nuk e ka njoftuar grupin e Auditimit Social se ka shqiptuar gjobë ndaj punëkryesit 
për shkak të zvarritjes së punimeve.

Mospërfundimi i punëve sipas dinamikës

Komuna e Hanit të Elezit e kishte themeluar Komisionin për pranim të punëve, i cili përbëhej 
nga Adnan Lusnjani, Fatbardha Bushi dhe Daut Dernjani. Grupi i Auditimit ka konstatuar 
se Komisioni për pranim të punëve kishte dalë në terren për të parë nëse punët e realizuara 
ishin në përputhje me kontratën e nënshkruar.

Ekipi i Auditimit Social e ka analizuar raportin e pranimit teknik për projektin që ishte 
dorëzuar tek Zyra e Prokurimit më 4 korrik 2023. Në këtë raport, Komisioni i pranimit teknik 
kishte evidentuar disa vërejtje në realizim të punimeve.

Gjetjet nga pranimi teknik i punimeve

Komisioni për pranimin teknik 

Komisioni për pranimin teknik është një ekip profesional i komunës, i cili në fund të 
projektit inspekton punimet dhe në bazë të raportit të këtij ekipi, punët pranohen dhe 
kryhen pagesat.

Ndërrimi i fidaneve të cilat janë në gjendje jo të mirë dhe të papranueshme. Gjithsej 15 
fidane.

Përmirësimi i kubëzave të betonit, të cilat kanë pësuar ulje në dy vende të caktuara.

Përmirësimi i sipërfaqeve të mbjella me bari në disa vende të caktuara.

Rilyerja me ngjyrë e ulëseve të drurit.

Rregullimi i disa spërkatëseve të sistemit të ujitjes, të cilat nuk e kanë të rregulluar mirë 
drejtimin e spërkatjes si dhe ndërrimi i një sprinkleri të dëmtuar.

Ndërrimi i një xhami të dritares së dëmtuar të bunkerit.

•

•
•
•
•

•



Komisioni i kishte dhënë 5 ditë afat për rregullimin e këtyre punëve. I njëjti komision kishte 
hartuar dhe dorëzuar një raport të pranimit të punëve më 11 korrik 2023. Në këtë raport 
është konstatuar se vërejtjet që komisioni i kishte dhënë janë përmirësuar sipas kërkesës. 
Komisioni i pranimit teknik ka konstatuar se “punët janë kryer në rregull, në cilësi dhe sasi 
me kohë brenda afatit të përcaktuar në kontratën e nënshkruar”. Ky konstatim ishte bërë 
edhe pse në dosjen e menaxhimit të kontratës ka dokumente të operatorit ekonomik dhe 
Komunës së Hanit të Elezit që konstatojnë që kishte vonesa në realizim të punëve, duke u 
arsyetuar më kushtet atmosferike dhe dëmet e shkaktuara gjatë realizimit të punimeve.

Ekipi ka konstatuar se vendpunishtja nuk ishte e siguruar siç duhet gjatë fazës së ndërtimit 
të parkut. Ekipi ka gjetur se kompania nuk kishte rrethuar zonën me rrethojë të sigurtë, e 
cila do të ndalonte qasjen e personave të paautorizuar në të gjithë zonën.

Në mungesë të një rrethoje të sigurtë, zona në raste është prekur edhe nga personat e 
papërgjegjshëm, të cilët kanë vjedhur materiale të punëkryesit.

27

Si rezultat i punës së ekipit të Auditimit Social, dyert e bunkerëve të cilat ishin gjetur të 
hapura janë mbyllur me intervenimin e Komunës.

Ndriçimi publik në hapësirën e fushës sportive është rregulluar edhe pas orës 20:00 
pas komunikimit të ekipit me Komunën dhe drejtorin e shkollës.

Sistemi i mbikëqyrjes me kamera në park është instaluar.

Ekipi ka marrë premtime serioze që çështjet e ngritura rreth qasjes së personave me 
aftësi të kufizuara do të adresohen.

Ekipi ka arritur në përfundim se Komuna e Hanit të Elezit ka pasur vullnet dhe gatishmëri 
që të bashkëpunojë me ekipin dhe të adresojë çështjet e ngritura. Po ashtu, ekipi ka 
hartuar një listë me rekomandime për Komunën e Hanit të Elezit.

Ekipi i Auditimit Social në fund të projektit ka analizuar punën dhe ka arritur në disa 
përfundime.

•

•

•
•

•

Përfundime/rekomandime 

Çka ndodh me rekomandimet? 

Rekomandimet e grupeve të Auditimit Social shërbejnë për përmirësimin e qeverisjes. 
Rekomandimet do të përdoren për përmirësim të projekteve të ardhshme dhe për 
përmirësimin e projektit aktual.

Komuna duhet të vazhdojë praktikën që për projekte si ai i parkut të realizojë takime me 
komunitetin dhe të përfshijë propozimet e tyre në projekt.

Për të realizuar një proces të mbikëqyrjes qytetare, komuna rekomandohet të rrisë 
transparencën ndaj qytetarëve përmes:

Publikimit të më shumë dokumenteve rreth projekteve, duke përfshirë projektin dhe 
kontratën e plotë me operatorët ekonomikë.

Publikimit të dokumenteve  të tjera të prodhuara gjatë mbikëqyrjes së projekteve, si 
raportet e mbikëqyrësit apo raportet e pranimit teknik.

Në tabelat e shpalljeve të vendosë emrin e mbikëqyrësit të kontratës apo adresën në të 
cilën qytetarët mund të dërgojnë informacione.

Publikimin në faqën e Komunës së një liste me personat e përfshirë në mbikëqyrjen e 
projekteve komunale.

Rekomandimet për përfshirjen qytetarëve:

•

•

•

•

•

•

Në planifikimet e projekteve të mëdha komuna rekomandohet që të planifikojë 
realizimin e të gjitha punimeve e jo pjesërisht.

Komuna duhet të sigurohet që secili projekt të realizohet konform standardeve që 
hapësirat të jenë të përshtatura për personat me aftësi të kufizuara.

Komuna duhet të kryejë studime paraprake për gjendjen e terrenit para se të vendosë 
për instalimin e sistemeve të caktuara, si ai i ujitjes.

Projektet e infrastrukturës komunale duhet të jenë të lidhura me sistemet publike për 
furnizim me energji elektrike dhe të jenë të pavarura nga institucionet e tjera. 

Në planifikimin e punimeve duhet të alokohen fonde të mjaftueshme për të zbatuar 
Ligjin për siguri dhe shëndet në punë.

Planifikimi kohor i projektit duhet të jetë më i mirë, në mënyrë që të garantojë zbatim 
me kohë të projekteve.

Rekomandimet për procesin e planifikimit të projektit:

•

•

•

•

•

•

Në procesin e takimeve dhe konsultimeve me qytetarët, Komuna rekomandohet të 
ndryshojë mënyrën e organizimit të takimeve/konsultimeve me qytetarët. Të fokusohet 
që në nisje të ofrohen më shumë informacione se çka ka ndodhur me kërkesat e 
parashtruara nga qytetarët në të kaluarën, si dhe informacione më të detajuara dhe më 
lehtë të kuptueshme rreth buxhetit komunal.

Ekipi rekomandon që me programe të veçanta Komuna t’i trajnojë moderatorët e 
takimeve të konsultimeve publike që të zhvillojnë kapacitetet e tyre për provokim të 
debatit, nxitje të temave dhe nxjerrjen e propozimeve për projekte të reja në komunitet.

Komuna rekomandohet që të ndryshojë procesin e dokumentimit të takimeve publike. 
Procesverbalet dhe raportet nga këto takime duhet të jenë më të detajuara, duke 
përmbajtur të gjitha të dhënat nga takimet.

Komuna rekomandohet që të nisë përdorimin e platformave online në mënyrë që të 
përfshijë sa më shumë qytetarë në takimet publike.

•

•

•

•

Mbikëqyrja e procesit të punimeve duhet të jetë më aktive dhe të parandalojë mundësinë 
e shkatërrimit  apo dëmtimeve të ndryshme.

Mbikëqyrësit duhet të evidentojnë dëmtimet para përfundimit të projektit.

Mbikëqyrësit duhet të evidentojnë çdo rast kur kompania nuk i respekton rregullat e 
sigurisë dhe shëndetit në punë.

Menaxheri i kontratës duhet të mbajë procesverbale pas secilës vizitë dhe takim me 
kontraktorin.

Rekomandimet për procesin e mbikëqyrjes së projektit:

•

•
•

•

Të ndërhyjë dhe të sigurojë një sistem të ujitjes për parkun.

Të ndërhyjë dhe të sigurojë një mirëmbajtës të hapësirave të parkut.

Të ndërhyjë dhe të adoptojë parkun për qasje për personat me aftësi të kufizuara.

Të vendosë ulëse dhe tavolina të përshtatshme për personat me aftësi të kufizuara.

Të instalojë sinjalistikë për personat me aftësi të kufizuara.

Të sigurojë parkingje rreth parkut për personat me aftësi të kufizuara.

Të gjithë trotuarët dhe shtigjet e ecjes duhet të jenë të qasshëm për personat me aftësi 
të kufizuara.

Të ndërtojë WC publike në ose rreth parkut.

Të vendoset një çezmë për ujë të pijshëm në hapësirat e parkut.

Të mbahet një diskutim publik dhe të vendoset për fatin e bunkerëve që janë në park.

Rekomandimet për investime të reja në projekt:

Ekipi i Auditimit Social ka diskutuar dhe ka arritur në përfundim se projekti i parkut në Han 
të Elezit ka nevojë për investime dhe ndërhyrje të reja. Andaj grupi i rekomandon komunës 
që:

•
•
•
•
•
•
•

•
•
•

Letra e kryetarit të Komunës së Hanit të Elezit

Me rastin e pranimit të njoftimit nga ekipi i projektit DEMOS me datën 5 maj 2023 se Komuna 
e Hanit të Elezit është njëra nga komunat e përzgjedhura për t’iu nënshtruar auditimit social 
për projektin “Rregullimi i parkut në rr. Isa Berisha”, i financuar nga Granti i Performancës, 
të njëjtin e kam mirëpritur dhe aprovuar brenda gjysmë ore dhe kam shprehur gatishmërinë 
time të plotë si Kryetar Komune, por edhe të ekipit tim qeverisës dhe zyrtarëve/eve të tjerë/a 
komunalë/e për të ofruar çdo dokumentacion e informacion të kërkuar nga ju. Auditimi 
social është një ndër proceset më të rëndësishme dhe mjaft i nevojshëm për komunën e 
Hanit të Elezit, i cili për qëllim kishte identifikimin e nevojave dhe shqetësimet e komunitetit 
tonë lidhur me parkun Isa Berisha, dhe përmes këtij procesi janë hetuar mangësitë, por edhe 
mundësitë e reja për të përmirësuar cilësinë e jetës së banorëve tanë përmes projekteve 
të implementuar me taksat e vet qytetarëve/eve të Republikës së Kosovës. Tashmë, pas 8 
muajsh, ne jemi në fazën e pranimit të Raportit të auditimit social, ku e kemi rishikuar çdo 
rresht të tij dhe kemi kuptuar se përveç te parku Isa Berisha, ne mundemi që në të gjitha 
projektet me ndikim në komunitet mund të përmirësohemi si në aspektin e planifikimit, por 
edhe në atë të dokumentacioneve dhe transparencës maksimale. Për ne ka qenë nder i 
veçantë që jemi përzgjedhur për tu kryer auditimi social në një nga projektet më kuptimplota 
si në aspektin infrastrukturor, por edhe atë historik e emocional, sepse jemi të përkushtuar që 
të evidentojmë çdo mangësi, dhe të marrim parasysh çdo sugjerim dhe rekomandim që na 
vjen, e që patjetër janë edhe mundësitë për tu realizuar, ku edhe do të bëjmë një plan veprimi 
dhe do të evidentojmë zbatimin e rekomandimeve të dalura nga Raporti i Ekipit të Auditimit 
Social. Në fund. shpreh mirënjohjen dhe falënderimet e veçanta për DEMOS si financues 
i projektit, BIRN Kosova si implementues i saj, anëtarët/et e ekipit të auditimit social për 
kohën dhe përkushtimin, si dhe zyrtarët/et komunal /e për gatishmërinë e tyre.

Letra e ekipit të Auditimit Social në Komunën e Hanit të Elezit

Për ekipin tonë të Auditimit Social ishte krejtësisht diçka e re që ne si ekip dhe si qytetarë nuk 
kishim dëgjuar dhe as mësuar më parë. Pas takimeve të para dhe trajnimit dyditor që e kemi 
mbajtur me ekipin e BIRN-it dhe përfaqësuesit e DEMOS-it, ne kemi filluar të kuptojmë rolin 
dhe rëndësinë e Auditimit Social si proces.

Ne gjatë këtyre takimeve e trajnimit kemi mësuar shumë gjëra të rëndësishme për të drejtat 
tona që i kemi si qytetarë në procesin e vendimarrjes, transparencës dhe llogaridhënies. Kemi 
mësuar se si hartohet një projekt dhe si kalon nëpër rrugët institucionale.

Jemi njoftuar për procesin e prokurimit publik, cilat janë fazat dhe si përgatitet një tender 
publik.

Ne si grup mendojmë se procesi i Auditimit Social në Han të Elezit ka qenë shumë i nevojshëm 
dhe i dobishëm për neve qytetarëve pa dallime por në të njëjtën kohë edhe për komunën si 
institucion publik që për qëllim ka përmirësimin e jetës tonë.

Urojmë dhe shpresojmë që edhe në të ardhmen të ketë procese të tilla që për qëllim kanë 
ngritjen e vëtëdijes qytetare përballë proceseve vendimmarrëse.

Zotimi i Komunës së Hanit të Elezit për adresim të rekomandimeve

Rekomandimet për përfshirjen
e qytetarëve/eve

Komuna duhet të vazhdojë praktikën që 
për projekte si ai i parkut të realizojë 
takime me komunitetin dhe të përfshijë 
propozimet e tyre në projekt.

Ne kemi respektuar dhe do të vazhdojmë të 
respektojmë dhe veprojmë sipas Ligjit Nr. 
03/L-040 për Vetëqeverisjen Lokale, 
tashmë nenit 80 të Statutit të Komunës 
Hani i Elezit 01.Nr.4240 e datës 30.05.2023, 
nenit 10 pika 1 dhe 2 e Udhëzimit 
Administrativ (MPL) Nr.03/2020 për 
Transparencë në Komuna, por sipas 
rekomandimit tuaj, ne do të shtojmë 
takimet me komunitetin për projekte të 
ndryshme që janë me ndikim në komunitet, 
sepse Autidimi Social na ka mësuar edhe 
një herë se projektet bëhen për komunitetin 
dhe duhet inkuadruar sa më shumë palë të 
interesit në takimet e tilla, për të marrë 
shumë këndvështrime.

Për të realizuar një proces të 
mbikëqyrjes qytetare, komuna 
rekomandohet të rrisë transparencën 
ndaj qytetarëve përmes:

-  Publikimit të më shumë dokumenteve rreth 
projekteve, duke përfshirë projektin dhe 
kontratën e plotë me operatorët ekonomikë.

- Publikimit të dokumenteve të tjera të 
prodhuara gjatë mbikëqyrjes së projekteve, si 
raportet e mbikëqyrësit apo raportet e 
pranimit teknik.

-   Në tabelat e shpalljeve të vendosë emrin e 
mbikëqyrësit të kontratës apo adresën në të 
cilën qytetarët mund të dërgojnë 
informacione.

-   Publikimin në faqën e Komunës së një liste 
me personat e përfshirë në mbikëqyrjen e 
projekteve komunale.

Komuna e Hanit të Elezit është e gatshme të 
bëjë publikimin e të gjitha dokumentacioneve 
të listuara si më sipër: projektin e detajuar, 
kontratat e plota, paramasat dhe parallogaritë 
me çmime, kushtet e veçanta të kontratës, 
emrat e mbikqyrësve dhe menaxherëve të 
projektit dhe gjithë personave të tjerë të 
përfshirë për mbikëqyrje. Në këtë aspekt, duhet 
cekur se nga janari 2022 e deri më tani, janë 
grumbulluar të gjitha vendimet e Kryetarit të 
përmbledhura në një pdf, dhe brenda 
10-ditëshit të muajit pasues janë publikuar në 
rubrikën e veçantë tek webfaqja zyrtare e 
Komunës, por absolutisht nuk do të jetë aspak 
problem që çdo vendim i caktimit të 
menaxherëve dhe mbikëqyrësve të projekteve 
të jenë publike edhe më afër qytetarëve, në 
tabelën e shpalljeve në hyrje të objektit të 
Komunës, tashmë i digjitalizuar. 

Rekomandimi i ekipit të Auditimit Social Zotimi i Komunës së Hanit të Elezit



Rekomandimet për përfshirjen
e qytetarëve/eve

Në procesin e takimeve dhe konsultimeve 
me qytetarët, Komuna rekomandohet të 
ndryshojë mënyrën e organizimit të 
takimeve/konsultimeve me qytetarët. Të 
fokusohet që në nisje të ofrohen më shumë 
informacione se çka ka ndodhur me kërkesat 
e parashtruara nga qytetarët në të kaluarën, 
si dhe informacione më të detajuara dhe më 
lehtë të kuptueshme rreth buxhetit komunal.

Rekomandimi juaj është me vend dhe 
është një detaj që ndoshta e kemi vepruar, 
por edhe ndoshta jo në takime të caktuara, 
por që në procesverbal mund të mos jenë 
paraqitur, sepse ka ekzistuar një format i 
caktuar i procesverbaleve dhe është 
vazhduar me të. Duke pasur parasysh se ne 
konsiderojmë se ky rekomandim do të 
ndihmojë jashtëzakonisht shumë që të 
rritet besimi i qytetarëve/eve në 
institucionin komunal dhe në këtë mënyrë 
do të ndikojë në rritjen e numrit të 
pjesëmarrësve/eve.

Po ashtu, do t’i kushtojmë rëndësi të 
veçantë edhe hartimit të projekt buxhetit, 
por edhe të planeve tjera komunale që 
dalin në konsultime publike sipas ligjeve të 
përcaktuara, për të ofruar informacione të 
sakta, të detajuara dhe më lehtë të 
kuptueshme.

Ekipi rekomandon që me programe të 
veçanta Komuna t’i trajnojë moderatorët e 
takimeve të konsultimeve publike që të 
zhvillojnë kapacitetet e tyre për provokim të 
debatit, nxitje të temave dhe nxjerrjen e 
propozimeve për projekte të reja në 
komunitet. 

Ne kemi pasur bashkëpunime të shkëlqyera me 
organizata që na kanë ofruar trajnime për fusha 
të ndryshme, si për aspektin procedural, sjelljes 

edhe për atë civil, siç është IKAP, e që do ta kemi 
mjaft parasysh që të gjejmë metoda për trajnimin 
e moderatorëve/eve për të shtjelluar tema dhe 
nxitur diskutime me pjesëmarrësit/et, sepse 
vetëm në këtë mënyrë mund të arrijmë deri tek 
nxjerrja e sa më shumë propozimeve, sugjerimeve 
dhe rekomandimeve. 

Rekomandimet për përfshirjen
e qytetarëve/eve

Komuna rekomandohet që të ndryshojë 
procesin e dokumentimit të takimeve 
publike. Procesverbalet dhe raportet nga 
këto takime duhet të jenë më të detajuara, 
duke përmbajtur të gjitha të dhënat nga 
takimet.

Siç e kemi përmendur edhe më sipër, për të 
mos u përsëritur, ne do të krijojmë një mënyrë 
tjetër të mbajtjes së procesverbaleve, ku në 
pjesët hyrëse do të japim detajet edhe më të 
vogla por të rëndësishme për t’i evidentuar. 
Duke pasur parasysh, se procesverbalet e 
mbajtura me shkrim me dorë dhe incizimet me 
diktafon për të mos ikur pa u evidentuar ndonjë 
diskutim, ka qenë mjaft e vështirë, plus faktit që 
zyrtarët/et që kanë mbajtur procesverbalet 
kanë qenë me pozita tjera, disa edhe me detyra 
shtesë, dhe mbajtja e procesverbaleve në çdo 
detaj është vështirësuar, kështu duke mos 
mundur që të paraqiten të gjitha detajet e 
diskutimeve. Megjithatë, ne po shqyrtojmë 
mundësinë edhe të transkriptimit digjital të 
debateve publike dhe të takimeve tjera me 
rëndësi, si Bordi i Drejtorive, mbledhjet e 
Kuvendit Komunal, mbledhjet e Komiteteve 
Komunale, etj.

Komuna rekomandohet që të nisë 
përdorimin e platformave online në mënyrë 
që të përfshijë sa më shumë qytetarë në 
takimet publike.

debatet publike përmes mesazheve eletronike në 
telefon, rrjete sociale, email, shpallje në faqet 
zyrtare komunale dhe të Kryetarit, si dy faqe më 

përfaqësuesit e institucioneve, tek bizneset, tek 
OJQ-të, tek vendbanimet e fshatrat në vendet të 
dukshme, por edhe duke iu drejtuar kryetarëve të 
Këshillave Lokal. Kjo mënyrë e thirrjeve/ftesave ka 
ndikuar për mirë, ku për një përqindje jo të keqe 
kemi ngritur numrin e pjesëmarrësve/eve, e në 
veçanti të grave, shoqatës Handikos, OJQ-ve, etj. 
Por pjesëmarrja në konsultime publike vazhdon 
të jetë problem, por ne jemi të fokusuar për ta 
dërguar informacionin tek çdo shtëpi.

Komuna duhet të kryejë studime paraprake 
për gjendjen e terrenit para se të vendosë 
për instalimin e sistemeve të caktuara, si ai 
i ujitjes.

Duke pasur parasysh problemin që kemi hasur 
gjatë sezonit së verës, mbi mungesën e ujitjes 
së gjelbërimit te parku “Isa Berisha”, duke 
shkaktuar thatësirë, përvojë shumë e hidhur, 
për të cilën do të kemi kujdes të veçantë që ky 
problem të mos ekzistojë në projektet tjera.

realizimin e të gjitha punimeve e jo 
pjesërisht.

Qëllimi i Komunës është të sjellë dhe të 
realizojë projekte që kanë ndikim në 
përmirësimin e përditshmërisë së banorëve të 

Hanit të Elezit për investime kapitale, shpesh ka 
ndikuar që edhe projektet e mëdha që 
hartohen, ose duhen lënë pezull deri në 
paraqitjen e ndonjë donatori ose nga niveli 
qendror, apo duhen realizuar pjesë pjesë. 
Projektet që realizohen pjesë - pjesë e që ju 
merr kohë në realizim, shpesh dalin detaje gjatë 
rrugës, që në emër të përmirësimit, është 

korrektësie, pa dashur të arsyetohemi, ne e 
pranojmë rekomandimin tuaj dhe do të bëjmë 

madhore dhe me ndikim në komunitet, dhe të 
hartuara deri në në detajin më të vogël.

Komuna duhet të sigurohet që secili projekt 
të realizohet konform standardeve që 
hapësirat të jenë të përshtatura për personat 

Një nga kriteret që i kemi parasysh çdo herë, si në 
hapje të procedurave inicuese në fazën e 
prokurimit, por edhe në projekte tjera, jo vetëm në 
ato infrastrukturore, jemi për qasje të barabartë 
për të gjithë, duke përfshirë edhe personat me 

kontrollin në mbikëqyrjen e projekteve dhe do të 
ashpërsojmë procesin e pranimit teknik të punëve 
në projekte, duke pasur në konsideratë 
standardet për qasje të barabartë.

Rekomandimet për investime të reja në projekt

Ekipi i Auditimit Social ka diskutuar dhe ka 
arritur në përfundim se projekti i parkut në 
Han të Elezit ka nevojë për investime dhe 
ndërhyrje të reja. Andaj grupi i rekomandon 
komunës që:

Të ndërhyjë dhe të sigurojë një sistem të 
ujitjes për parkun.

2024 janë të shterura, dhe me buxhetin e 

buxhet komunal të investohet në sistem të 

të shkëlqyer me akterët lokal dhe do të 
mundësojmë që në momentin që do të 
mungojë mënyra e ujitjes së pjesëve të 
gjelbëruara, të realizohet ujitja në mënyrë 
manuale, me cisterna, etj.

Të ndërhyjë dhe të sigurojë një mirëmbajtës 
të hapësirave të parkut.

Komuna e Hanit të Elezit ka memorandum 
bashkëpunimi me NPL “Pastrimi” – Hani i Elezit, 
ku parashihet që konform pagesës së paraparë 
në memorandum, NPL “Pastrimi” obligohet që të 
mirëmbajë hapësirat publike, duke përfshirë edhe 
parkun “Isa Berisha”. Mundësitë për të punësuar 
një mirëmbajtës janë të ulëta apo pothuajse e 
pamundur, ngase në numrin e aprovuar të 
zyrtarëve civilë, nuk është asnjë pozitë e lirë, por 
edhe ato të cilat kanë qenë, nuk i janë përshtatur 
një mirëmbajtësi/pastruesi/administratori, por 
kanë qenë pozita të tjera ku kemi hasur se 
mungon dhe ishin të nevojshme për rrjedhjen e 
punëve duke iu përshtatur ligjeve e rregulloreve. 
Ne do të rrisim bashkëpunimin me NPL “Pastrimi” 
që të mund të angazhojë një 
punëtor/mirëmbajtës për parqet.

Projektet e infrastrukturës komunale duhet 
të jenë të lidhura me sistemet publike për 
furnizim me energji elektrike dhe të jenë të 
pavarura nga institucionet e tjera.

alokohen fonde të mjaftueshme për të 
zbatuar Ligjin për siguri dhe shëndet në punë.

mirë, në mënyrë që të garantojë zbatim me 
kohë të projekteve.

Gjatë vitit 2024 e tutje, ne do të angazhohemi që 
projektet përkatëse t’i përshtaten edhe 
përshtatjes sezonale, sepse kemi hasur probleme 
me projekte që janë vonuar dhe shkaku i kohës 
me lagështi ka ndikuar në ndërprerjen e 
punimeve, duke vonuar kohën e kryerjes së 
punimeve.

Rekomandimet për investime të reja në projekt

Të ndërhyjë dhe të adoptojë parkun për 

Të vendosë ulëse dhe tavolina të 
përshtatshme për personat me aftësi të 

Ne do t’i rishqyrtojmë të gjitha hapësirat, si te 
pjesa e hyrjeve te parku, pjesa e ulëseve, pjesa e 
lodrave, trotuaret, tavolinat, verandat etj, të 
cilat nëse kërkojnë shuma të larta intervenimi, 
do të mbesin për vitin 2025, por gjithsesi ne do 
të bëjmë përpjekje maksimale që 
rekomandimet tuaja të paraqitura në raport të 
realizohen edhe përmes të hyrave tjera sipas 
mundësive.

Të instalojë sinjalistikë për personat me Lidhur me rekomandimin për instalimin e 

shqyrtimit të hapësirave të parkut, do të 
mundësohet që të evidentohet saktë se ku ka 
nevojë për të instaluar sinjalistikë për personat 

tabelarëve njoftues për hapësirat e veçanta për 

vendosja e akustikës do të jetë e vështirë për t’u 
realizuar në vitin 2024, por nuk përjashtojmë 
mundësinë e realizimit në vitin 2025.

Të sigurojë parkingje rreth parkut për Parkingu i destinuar për çerdhen dhe hapësirën e 
parkut, plotëson kriteret për të qenë hapësirë 

afër parkut dhe ka mjaft hapësirë, ndërkohë që 
shenjëzimi s’do të jetë aspak problem për t’u 
realizuar, sapo të na jepet mundësia.

Të gjithë trotuarët dhe shtigjet e ecjes 
duhet të jenë të qasshëm për personat me 

Ne do t’i evidentojmë hapësirat ku mund të jetë 
e vështirë për t’u qasur nga personat me aftësi 

ndryshimet, por duhet bërë edhe një 

mundësia, edhe në vitin 2024 mund të 
intervenohet.

Të ndërtojë WC publike në ose rreth parkut. Në vitin aktual, ne kemi shpallur procedurën dhe 
veçse është nënshkruar kontrata për rregullimin e 
kanalizimeve në disa zona, duke përfshirë edhe 
parkun “Isa Berisha” dhe ky është një hap afër 
realizimit të vendosjes së një WC publike në apo 
rreth parkut.

Të vendoset një çezmë për ujë të pijshëm në 
hapësirat e parkut.

Me funksionimin e fabrikës për përpunimit të ujit 

ujit të pijshëm në zonën urbane të qytetit, çezme 
publike do të jetë më se e nevojshme dhe vullneti 
do të jetë për ta vendosur, megjithatë një zgjidhje 
mund të jetë edhe hapja e një bunari, pas analizës 
se a mund të jetë e mundshme hapja e tij, me 
ç’rast do të ishte e realizueshme që vizitorët e 
parkut të kenë ujin e pijes.

Të m bahet një diskutim  publik dhe të 
vendoset për fatin e bunkerëve që janë në 
park.

Që me ruajtjen e bunkerëve, si pjesë e historisë, 
qëllimi ka qenë që ata bunkerë që dikur ishin 
vendgrumbullim i ish-ushtrisë jugosllave, në liri 
përveç s i pjesë e historisë, t ë mund t ë 
shfrytëzohen për mirë. Një nga idetë e Kryetarit 
ka qenë që njëri prej bunkerëve të shndërrohet 
në n jë muze të v ogël, ku d o të m und të 
shfrytëzohej e dhe për ngjarje të n dryshme 

etj, ide me të cilën janë pajtuar edhe një numër 
i madh i  q ytetarëve, e  q ë do t ë ishte si l loj 
mesazhi që një bunker tmerri i  dikurshëm, sot 
përdoret si bunker kulture e zhvillimi. Ndërsa tek 
të t jerët mund t ë ekzistojë mundësia që t ë 
jepen për shfrytëzim me qira tek bizneset e me 
veprimtari të caktuar, dhe me mbledhjen e të 
hyrave nga qiraja, të mundësohet punësimi i një 
mirëmbajtësi p ër p arkun. D eri më tani, kemi 
pranuar ide të ndryshme, por që padyshim do 
të o rganizojmë n jë debat publik dhe t ë 
vendoset fati i tyre. 

Ekipi i Auditimit Social në Suharekë

Profesioni/Funksioni

Sportiste

Sportiste

KVRL

KVRL/Aktiviste e ambientit

Kryetar i KVRL-së/student

Sportiste

Sportiste

Sportiste

Sportiste

Handikos/person me nevoja të veçanta

Handikos/person me nevoja të veçanta

Handikos/përcjellëse e personit me nevoja të veçanta

Nëna e Isa Berishës, emrin e të cilit e mban parku

Babai i Isa Berishës, emrin e të cilit e mban parku

FSK - Deminim

Pensionist

Pensionist

Pensionist

KVRL

KVRL

Profesoreshë

Sportiste

Emri dhe mbiemri

Hamide Livoreka

Ajfere Curri

Teuta Hasallari

Blerta Hasallari

Visar Hasallari

Zgjim Qajani

Altina Mici

Jolinda Mici

Lejla Bela

Zirafete Ramuk

Nerxhivane Berisha

Rabije Berisha

Xhelsime Berisha

Muhamet Berisha

Bidajet Kalisi

Xhelil Berisha

Shefket Lusjani

Isuf Berisha

Ardit Kuka

Nurdane Kuka

Arbenita Bajrami

Era Bajramaliu

Nr

1

2

3

4

5

6

7

8

9

10

11

12

13

14

15

16

17

18

19

20

21

22




